Nafarroako Parlamentuko Mahaiak, 2011ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Sodenak Sunsundeguiren erosketaren gainean hartuko duen erabakiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Landa Garapen, Industria, Enplegu eta Ingurumen Batzordean izapidetzea.

Iruñean, 2011ko irailaren 12an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Manu Ayerdi Olaizola jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Landa Garapen, Industria, Enplegu eta Ingurumeneko kontseilariak Batzordean ahoz erantzun dezan:

Sunsundegui enpresak bizi zuen egoera zaila ikusita, Nafarroako Gobernuak bi urterako akordio bat itxi zuen, Sodenaren bitartez, enpresaren jabeekin. Akordio horretan besteak beste ezarri zen Sodenak bere gain hartzen zuela enpresaren kudeaketa eta Sodenak konpainiaren akzioak erosteko aukera izanen zuela 2011ko urriaren 23ra arte.

Sunsundeguin 250 pertsonak lan egiten du gutxi gorabehera, eta hurbileko enpresen bilbeko beste horrenbesteri ere ematen die lana. Krisi ekonomikoa bereziki gogor ari zaio erasaten Sakanako eskualdeari, eta, logikoa denez, kezka handia dago konpainiaren etorkizuna dela eta.

Sodenak izendatutako enpresa-zuzendaritzak eta langileen ordezkariek akordio bat itxi dute etorkizuneko gizarte-plan baten esparruan. Urriaren 23a, ordea, hurbil da, eta oraindik ere ez dakigu Sodenak zer erabakiko duen.

Horrenbestez, ondokoa jakin nahi dut:

Sodenak Sunsundegui enpresa erosteko duen aukeraren gaineko epea urriaren 23an agortuko da. Zer erabaki hartuko du Sodenak?

Iruñean, 2011ko abuztuaren 5ean

